Date: 17 June 1570

REF: GD112/39/7/14

Place: Garvie (Glendaruel, Cowal)

From: Archibald Campbell, 5th Earl of Argyll
To: Colin Campbell of Glenorchy

Address: To our traist cousing Colene Campbell of Glenvrquhaye

Traist cousing eftir hertlie commendatiounis. This nycht we being in yis toun at
supper yair come letteris to us fra my Lord Duikis grace declaring of

ye cuming of my Lord Simple to Dunnune be convoy of my Lord Boyd and
sum freindis of the Duikis and hes desyrit us to returne thair

for ane nycht to consult yairupoun. Quhairthrow we man of necessite

pas yair. Therfoir we thocht guid to advertis zow that we may

nocht be soner in Inneraraye nor Monnday at ewin nixt. Praying

zow to keip ye said Monnday at evin quhilk we sall nocht faill

to keip. As for novellis the conventioun haldis in Sterling but

doubt and ye Erle of Levenox rydis yair the mornen. Thus

referring ye rest to meting. Committis zow to God. Of

ye Garvie this xvij of Junii 1570.

Zouris asswritly

Archibald Ergyll

[PS] Commend me to zour

bedfallowe.



